
Denne boka er trykt på miljøvennleg papir.


Om denne boka

EIT NORSK FOTBALLFENOMEN.

Erling Braut Haaland er kanskje den mest kjente nordmannen i verda akkurat no. Etter å ha dundra inn mål etter mål for det norske landslaget og den tyske storklubben Borussia Dortmund, ville alle dei største klubbane i verda kjøpe han. Men Erling valde til slutt Manchester City.

Noreg har kanskje aldri fostra opp eit større talent. Korleis blei Erling Braut Haaland så god? Korleis blei ein spedbygd gut frå vesle Bryne eit av dei største fenomena i den største idretten på verdsbasis?

I denne rikt illustrerte boka får du oppturar, nedturar og den ustoppelege viljen til å bli betre. Boka kan inspirere alle fotballinteresserte barn som drøymer om å bli fotballproffar.

Forfattaren Ørjan Zazzera Johansen er og frå Bryne. Han har skrive forteljinga om Erling Braut Haaland.

Boka er illustrert av Thomas Kirkeberg.

FORORD

Hei!

Eg som fortel denne historia, bur i byen Erling vaks opp i. Eg er mykje eldre enn han, men eg har spelt fotball i same klubben. Me har jamvel hatt den same trenaren.

Her har folk snakka om Erling sidan han var liten. Han hadde ord på seg for å vera skikkeleg god. Me gledde oss til han blei stor, for då kunne A-laget bli betre.

Me tok feil.

Erling blei for god for oss.

Han blei så god at han måtte ut i verda.

Ørjan Zazzera Johansen


HAT TRICK

Plutseleg var han åleine bak forsvarsmuren. Ballen trilla framfor han, men Erling tok han igjen med to–tre raske steg. Sjølv om han var venstrebeint, skaut han med høgrefoten. Keeperen var på veg ut for å stoppa han, men i staden for å overraska Erling var det Erling som overraska keeperen. Skotet kom på første berøring. Salzburg tok leiinga 1–0.

Erling sprang mot tribunen. 30 000 menneske jubla mot han. Austerrikske Salzburg hadde tatt leiinga i den første meisterligakampen sin hausten 2019, og det var den unge spissen frå Noreg som hadde gjort det. Han strekte dei lange armane i vêret og brølte tilbake. Lagkameratane sprang lukkelege etter han. Denne augneblinken hadde han drøymt om i mange år.

Målet såg kanskje enkelt ut, men slik er det med gode spelarar: Det ser enkelt ut fordi dei veit kva dei skal gjera. Du som les dette, speler kanskje fotball sjølv og veit at det ikkje alltid er så lett. For å få til dette skotet måtte Erling klara mange ting, og han måtte gjera det lynraskt. Han måtte vita kor motspelarane stod, og tenka seg til kor ballen ville koma. Då pasninga kom, visste Erling nøyaktig kva han måtte gjera. Han skaut på første berøring akkurat då keeperen var på veg ut for å stoppa han.

Motstandarane var profesjonelle spelarar som spelte ein av dei viktigaste kampane i sitt liv. Likevel var det Erling som kom best ut av det. Også det er noko som gjer Erling spesiell: Han får det til når det gjeld.

Erling Braut Haaland hadde vore proff i austerrikske Salzburg i litt over eit halvt år då han skåra dette målet. Han hadde køyrt rundt i byen med meisterligahymnen på bilstereoen medan han gledde seg.

Erling var nitten år gammal. Det var hans første meisterligakamp i karrieren, og han trong berre to minutt på å skåra.

Då dommaren bles for pause, hadde han skåra tre.

Hat trick.

Mange tusen reiste seg på tribunen og trampa og klappa i takt. Dei ropte namnet hans. «Haaland, Haaland!» Livet skulle aldri meir bli det same. Etter denne kampen var det avisoppslag om den unge nordmannen i heile verda. Noreg hadde fått ei ny stjerne, og alle dei største klubbane begynte å sjå nærmare på han.

Denne tidlege haustdagen i 2019 blei det openbert for alle kor flink Erling er til å spela fotball. Dei som kjende han godt, hadde visst det lenge. Men korleis hadde han klart å bli så god? Korleis hadde han trent? Korleis tenkte han? Kva eigenskapar var det han hadde som skilde han frå andre?

Det er litt av dette denne boka skal handla om. Boka tar føre seg livet til Erling, men handlar mest om fotball. Dersom du drøymer om å bli like god som han, får du kanskje nokre tips undervegs. Og dersom du ikkje har slike draumar, kan det vera spennande å få vita meir om Noregs største stjerne likevel. Hugs at sjølv om Erling er ein svær mann i dag, så har han vore liten ein gong, han òg. Ein gong var han like gammal som du er nå.


OPS/images/title.jpg







OPS/images/f0011-01.jpg






OPS/images/cover.jpg
ZAZZERA JOHANSEN

HISTORIA OM

£

e/
ILLUSTRERT AV THOMAS KIRKEBERG






OPS/images/f0010-01.jpg





OPS/images/logo.jpg
Samlaget





